
Annotatsiya: Mazkur maqolada yosh buzoqlarda alimentar anemiya rivojlanishining klinik va 

fiziologik ko‘rsatkichlarini aniqlanishi. 1 kunlikdan 120 kunlik yoshgacha boʻlgan buzoqlarda 

dispanser tekshirish natijalari asosida aniqlangan oʻzgarishlar keltirilgan.  

Kalit so‘zlar: dispanserlash, shilliq pardalar, yurak urishi, nafas olish soni, umumiy holat, 

semizlik, shilliq pardalar, terining elastikligi, teri qoplamasining yaltiroqligi, tana harorati. 

 

Mavzuning dolzarbligi. Respublikamiz iqtisodiyotida chorvachilik alohida o‘ringa ega va 

hukumatimiz tomonidan sohani rivojlantirishga katta ahamiyat berilmoqda. Qishloq xo‘jaligining 

asosiy tarmog‘i bo‘lgan chorvachilikni rivojlantirish va samaradorligini oshirishda, fermer hamda 

xususiy xo‘jaliklardagi mol bosh sonini ko‘paytirish, ularning mahsuldorligini oshirish, sog‘lom nasl 

olish, ularni to‘g‘ri parvarishlash, turli kasalliklardan saqlash kabi omillarga bog‘liq. 

Veterinariya fani oldida turgan eng dolzarb muammolardan biri qishloq xo‘jalik hayvonlari, ayniqsa, 

yosh chorva mollari orasida uchraydigan va katta iqtisodiy zarar еtkazadigan yuqumsiz kasalliklar, 

jumladan, buzoqlar anemiyasi asosiy to‘sqinliklardan biri hisoblanib, kasallangan buzoqlarning 

o‘sishdan qolishi, o‘limi, davolash tadbirlari uchun xarajatlar va nasillik xususiyatlarining pasayishi 

natijasida podani to‘ldirish uchun yaroqsiz bo‘lishi oqibatida, xo‘jaliklar katta iqtisodiy zarar 

ko‘rmoqda. Bugungi kunda ham xo‘jaliklarga podani to‘ldirish uchun mahsuldor g‘unajinlar 

chorvachiligi rivojlangan davlatlardan yuqori narhlarda olib kelinmoqda. Shuning uchun buzoqlarda 

ushbu kasallikni ertachi aniqlash, davolash va oldini olish usullarini takomillashtirish bilan yuqori 

ko‘rsatkichlarga ega hamda kasalliklarga chidamliligi yuqori bo‘lgan tanalarni xo‘jalikni o‘zida 

еtishtirish dolzarb muammolardan biri hisoblanadi. 

Adabiyot ma’lumotlarining tahlili shuni ko‘rsatadiki, hayvon organizmining kislorodga bo‘lgan 

ehtiyoji ma’lum darajada nafas olishning va yurak qisqarishining refleksli tezlashishi, qon oqimining 

tezlashishi, periferik tomirlarning spazmi, zahiradagi qonning qon tomirlarga chiqishi, kapillyarlarning 

va qizil qon hujayralari membranasining gazlarga o‘tkazuvchanligini oshirish bilan qoplanadi, 

eritropoez kuchayadi.  

Tadqiqotlar ob’ekti va uslubari. Tadqiqotlar 2023-2024 yillarda Samarqand viloyati 

SamDVMChBU o‘quv-tajriba xo‘jaligidagi 1 kunlikdan 120 kunlik yoshdagi buzoqlarda umumiy 

qabul qilingan usullar yordamida klinik tekshirishlar o‘tkazildi. Dispanserlash orqali buzoqlarda klinik 

tekshirishlar; tana harorati, shilliq pardalar rangi, teri, teri qoplamasi holatlari, tashqi ta’surotlarga 

sezuvchanligi, semizlik darajasi, 1 daqiqada yurak urishi va nafas olish soni tekshirildi. 

Olingan natijalar tahlili. O‘zbekiston sharoitida fermer xo‘jaliklarida parvarishlanayotgan buzoqlarni 

dispanserizatsiya tekshirishlarda anemiyaning sabablari va klinik belgilari quyidagicha:  

O‘zbekiston sharoitida buzoqlarda anemiyaning belgilari; shilliq pardalarning oqarishi, ishtahaning va 

tashqi ta’sirotlarga javob reaksiyasining pasayishi, semizlik darajasining o‘rtadan past ekanligi, teri 

qoplamasining dag‘allashuvi, yaltiroqligining pasayishi, bir daqiqadagi nafas va puls sonlarining 

fiziologik me’yorlarga nisbatan tezlashishi, teri elastikligining kamayishi, teri qoplamasining 

                                                           
1,2,3 Samarqand davlat veterinariya meditsinasi, chorvachilik va biotexnologiyalar universiteti 

pigmentsizlanishi, tullashning kechikishi, kuchli darajada o‘sish va rivojlanishidan qolishi kabi 

simptomlar bilan xarakterlandi.  

1-jadval 

№ Buzoqlarning yoshi 
Tana harorati, 

°C 

Yurak urish soni, 

1 daqiqada 

Nafas olish soni, 

1 daqiqada 

Norma 38,8-39,9 139-76 44-23 

1 1-20 kunlik 38,8±0,4 94,6±1,3 23,0±0,6 

2 40 kunlik 38,3±0,4 79,4±1,7 23,2±0,4 

Norma 37,5-39,5 50-80 12-30 

3 60 kunlik 38,3±0,3 88,2±1,2 34,2±1,14 

4 80 kunlik 38,6±0,4 88,6±1,5 34,6±1,0 

5 100 kunlik 38,4±0,4 86,8±1,0 35,2±0,5 

6 120 kunlik 38,0±0,3 88,4±1,3 35,4±0,4 
 

Buzoqlarning 1-20 kunligida umumiy holati qoniqarli, semizlik darajasi o‘rtacha, shilliq pardalar 

binafsha rangda, namligi me’yor darajasida, terining elastikligi, teri qoplamasining yaltiroqligi 

o‘rtacha, patologik o‘zgarishlar kuzatilmadi, tana harorati o‘rtacha 38,8±0,4°C ni (me’yor - 38,8-

39,9°C) ni, bir daqiqadagi yurak urishi soni o‘rtacha 94,6±1,3 martani (me’yor - 139-76 marta), bir 

daqiqadagi nafas olish soni o‘rtacha 23,0±0,6 martani (me’yor - 44-23 marta) tashkil etdi, ya’ni 

fiziologik me’yorlar chegarasida bo‘ldi. 

Buzoqlarning 40 kunligida umumiy holati qoniqarli, semizlik darajasi o‘rtacha, shilliq pardalar 

binafsha rangda, namligi me’yor darajasida, terining elastikligi, teri qoplamasining yaltiroqligi 

o‘rtacha, patologik uzgarishlar kuzatilmadi, tana harorati o‘rtacha 38,3±0,4°C (me’yor - 38,8-39,9°C) 

ni, bir daqiqadagi yurak urishi soni o‘rtacha 79,4±1,7 martani (me’yor - 139-76 marta), bir daqiqadagi 

nafas olish soni o‘rtacha 23,2±0,4 martani (me’yor - 44-23 marta) tashkil etdi, bu ko‘rsatkichlar 

buzoqlarning klinik-fiziologik holati fiziologik me’yorlar chegarasida ekanligidan dalolat beradi.  

Buzoqlarning 60 - 80 kunligida klinik-fiziologik ko‘rsatkichlar fiziologik me’yorlar chegarasida 

bo‘lib, umumiy holati qoniqarli, semizlik darajasi o‘rtacha, shilliq pardalar binafsha rangda, namligi 

me’yor darajasida, terining elastikligi, teri qoplamasining yaltiroqligi o‘rtacha, patologik o‘zgarishlar 

kuzatilmadi, tana harorati o‘rtacha 38,3±0,3°C va 38,6±0,4°C (me’yor - 37,5-39,5°C) ni, bir 

daqiqadagi yurak urishi soni o‘rtacha 88,2±1,2 va 88,6±1,5 (me’yor - 50-80) martani, bir daqiqadagi 

nafas olish soni o‘rtacha 34,2±1,14 va 34,6±1,0 (me’yor - 12-30) martani tashkil etdi. Bu 

ma’lumotlardan buzoqlarning 60-80 kunligiga kelib, klinik-fiziologik holati fiziologik me’yorlarga va 

1-40 kunlik yoshdagi buzoqlar ko‘rsatkichlariga nisbatan yomonlashib borayotganligidan dalolat 

beradi.  

Buzoqlarning 100-120 kunligida umumiy holat qoniqarli darajada bo‘lsada, semizlik darajasi 

o‘rtachadan past ekanligi, shilliq pardalar rangining oqarishi, teri elastikligining pasayishi, teri 

qoplamasi yaltiroqligining pasayishi, dag‘allashganligi, tushuvchan bo‘lishi xarakterli belgilar bo‘ldi, 

tana harorati o‘rtacha 38,4±0,4°C va 38,0±0,3°C (me’yor - 37,5-39,5°C) ni, bir daqiqadagi yurak 

urishi soni o‘rtacha 86,8±1,0 va 88,4±1,3 (me’yor - 50-80) martani, bir daqiqadagi nafas olish soni 

o‘rtacha 35,2±0,5 va 35,4±0,4 (me’yor - 12-30) martani tashkil etdi. Bu ma’lumotlardan buzoqlarning 

100-120 kunligiga kelib, klinik-fiziologik holati fiziologik me’yorlarga va boshqa yoshdagi buzoqlar 

ko‘rsatkichlariga nisbatan yomonlashi, ya’ni alimentar anemiyaning rivojlanishidan dalolat beradi.  

Xulosa.  

1. Buzoqlarning 1-120 kunlik yoshidagi dispanser tekshiruvlari natijasida alimentar anemiyaning 

tarqalishi va rivojlanishi aniqlandi.  

2. Buzoqlarning 60-120 kunligida shilliq pardalar rangining oqarishi, teri elastikligining pasayishi, va 

teri qoplamasining dag‘allashishi alimentar anemiyaning rivojlanganligidan dalolat beradi. 

